l ' S C FACULTADE DE FORMACION

UNIVERSIDADE DO PROFESORADO

DE SANTIAGO

DE COMPOSTELA

GUIA DOCENTE

TRABALLO FIN DE GRAO



1. DATOS DESCRITIVOS DA MATERIA

Grao en Mestre ou Mestra de Educacion Infantil
CODIGO NOME Traballo fin de grao
CURSO SEMESTRE DI Castelan, galego
CREDITOS ﬂ HORAS p]=ll 225: 8 presenciais e 217 de traballo
ECTS TRABALLO autbnomo

A presente guia concreta os apartados incluidos no “Regulamento do TFG do Grao en
Mestre/a de Educacion Infantil” (aprobado polo Consello de Goberno da USC do dia 31 de
xaneiro de 2017).

2. NATUREZA E OBXECTIVO

O TFG ten como obxectivo a elaboracion por parte do/a estudante dun proxecto, traballo,
memoria ou estudo orixinal no que se integren e desenvolvan 0s cofiecementos,
capacidades, competencias e habilidades adquiridos durante os estudos realizados na
titulacion. Incluira, como minimo, tarefas de busca e revision bibliografica, lectura e
integracion da informacion, elaboracion de resultados relevantes, redaccion, e presentacion

e defensa do traballo.

3. COMPETENCIAS

Que os/as estudantes amosen o domino dos cofiecementos adquiridos no
desenvolvemento do grao.

Que os/as estudantes sexan quen de aplicar os cofiecementos a practica docente.

Que os/as estudantes demostren capacidade para desefiar e desenvolver propostas
didacticas en contextos educativos.

Que os/as estudantes saiban transmitir e defender informacions, ideas, problemas e
solucions a publicos tanto especializados como non especializados.

Que os/as estudantes desenvolvan capacidade critica referida tanto aos procesos

educativos como ao conxunto dos contextos sociais.



4. CONTIDOS

Os contidos do TFG seran os mesmos do Grao, resumidos en:

1. Sociedade e educacion

2. O mestre ou a mestra de educacion infantil

3. O suxeito da educacion

4. A escola de educacion infantil: organizacién e modelos curriculares

5. A construcion das aprendizaxes nas diferentes areas

6. ASIGNACION DE TITORES/AS

O alumnado sera convocado a unha reunién para a escolla dun/dunha titor/a de entre a
oferta que corresponda & PDA para o curso académico. Esta reunién celebrarase en canto
a Coordinacion de TFG dispofia dos datos definitivos en relacion coa mencionada PDA e
coa matricula.

Antes da celebracion da reunién, a Coordinacién de TFG publicara no apartado de TFG da

paxina web da Facultade (http://www.usc.es/qgl/centros/ffp/tfg.html) o listado de titores/as



http://www.usc.es/gl/centros/ffp/tfg.html

gue compofien a oferta, xunto coa cifra de alumnado que asumira cada un/unha deles e as
respectivas lifias de traballo.

O alumnado realizara a escolla de titor/a seguindo a orde establecida pola nota media do
expediente académico. No caso de TFG grupais (ver Apartado 7 desta guia docente), o
alumnado implicado debe comunicar a Coordinacién de TFG a composicion do grupo con
antelacion a reunion de asignacion e a orde de eleccion de titor/a sera a que corresponda
despois de calcular a nota media conxunta dos expedientes dos integrantes do grupo. A
orde de prelaciéon do alumnado tamén sera publicada no apartado de TFG da paxina web
da Facultade.

Aquel alumnado con procesos de elaboracion de TFG iniciados en cursos académicos
anteriores deberd realizar tamén unha nova escolla de titor/a coas seguintes posibilidades.
Podera continuar traballando baixo a supervision do/a titor/a que tifia ata 0 momento
sempre que a sua nota media lle permita escoller unha das prazas que oferte ou se o/a
docente de que se trate se compromete a asumilo por riba da sua cota (neste caso o/a
titor/a debe comunicar & Coordinacion de TFG a sua disposicion antes da devandita
reunion). En caso de que non se retnan estas condicidns, o/a alumno/a debera cambiar de
titor/a. Tamén se contempla a posibilidade de que, ainda que a sua nota media do
expediente académico lle permita escoller de novo ao mesmo/a titor/a, sexa o/a docente
guen non desexe continuar coa labor de titorizacion. Nesta situacion, tamén é preciso que
o/a docente comunique a suUa vontade a Coordinacion de TFG antes da reunion de

asignacion para que se lle indique ao alumno/a que debe a escoller un/unha titor/a diferente.

7. MODALIDADES E APARTADOS

O TFG pode responder a diferentes modalidades: a) actualizacién, critica e reflexion
bibliografica sobre un tema concreto; b) proxecto de investigacion; c) proxecto de
innovacion educativa; d) proxecto de intervencion educativa; e) investigacion de base, etc.

E tamén posible combinar varias destas modalidades.

O TFG poderé ser elaborado de forma individual ou en grupo. Neste ultimo caso o traballo
debera contemplar unha clara delimitacién de tarefas entre os membros do grupo, de xeito
gue sexa perfectamente avaliable a participacion de cada estudante no resultado global. O

titulo do traballo sera Unico e a cualificacion sera individual para cada membro do grupo.

De maneira xeral, e agas para os casos contemplados no seguinte paragrafo, o TFG
deberia conter os seguintes apartados: Portada (de acordo co modelo dispofiible na paxina

web da Facultade), Resumo (maximo de 250 palabras) e 5 palabras chave (tanto o resumo

como as palabras chave deben redactarse en galego, castelan e inglés), indice paxinado,
Introducién (poderd incluir unha xustificacién do tema elixido, problema/s ao que se busca
dar resposta, hipoteses iniciais de traballo, avance da estrutura do traballo, etc.), Estado da
cuestion (situar o traballo dentro do seu contexto de estudo por medio da consulta
bibliografica que sexa pertinente; este apartado non hai que incluilo nos TFG da modalidade
“a: actualizacion, critica e reflexion bibliografica sobre un tema concreto”), Obxectivos,

Metodoloxia, Resultados, Conclusiéns, Referencias, Anexos (de habelos).

De xeito excepcional, no caso de propostas especialmente creativas (expresion plastica,
expresion musical, literatura infantil, etc.), o TFG podera adoptar un formato que non se
axuste exactamente ao indicado no paragrafo anterior, sempre que permita mostrar de
forma integrada a adquisicion dos contidos formativos e as competencias asociadas ao

titulo.

TFG de mencion (Plan de estudos en extincion). O TFG que estea vinculado a unha
mencion, debera ter conta que tres (3) créditos dos nove (9) totais do TFG estan asociados
a mencién, polo que o traballo debera incluir contidos equivalentes a esta circunstancia

relacionados coa mencion que corresponda.

TFG de segunda mencién (Plan de estudos en extincion). Debera seguir as pautas xerais
incluidas na presente guia, mais coas seguintes particularidades: a) maximo de 25 paxinas
de texto e minimo de 15 (excluidas as dedicadas a portada, indice e resumo), e 13 de
anexos; b) na sua planificacion e desenvolvemento gardara unha relacion moi estreita tanto

coa mencion como co Practicum que correspondan.

8. PRESENTACION FORMAL

Todo TFG debe seguir as seguintes pautas. Maximo de 50 paxinas de corpo do traballo e
minimo de 30 (excluidas as dedicadas a portada, resumo e indice), e de 25 paxinas de
anexos. Por razons xustificadas diante da Comision do Practicum e TFG, o nUmero maximo
de paxinas de anexos pode aumentarse. No caso de TFG colectivo, o nimero de paxinas

de corpo do traballo e de anexos podera axustarse en proporcion ao nimero de autores.

O documento do TFG debera anexarse en formato PDF & solicitude de defensa a través da

Secretaria Virtual do/a Estudante.

No caso de TFG que vaia a ser avaliado por un tribunal, o alumnado presentara, ademais,
tres copias do TFG en papel (encadernadas con espiral e sen tapas plastificadas) na

secretaria do Decanato nos mesmos prazos que se fixen para a entrega a través da

Secretaria Virtual. No caso de TFG que vaia a ser avaliado polo/a titor/a, se este/a o require,
entregaraselle un exemplar en papel na data que indique.

A portada debe seguir o modelo oficial (dispofible na paxina web da Facultade: apartado
TFEG, “Normativa e outros documentos”). Incluira a seguinte informacién: titulacion,
oportunidade (febreiro, xullo ou setembro), ano, titulo en galego, castelan e inglés e nome(s)
do/a(s) alumno/a(s) e nome do/a titor/a. O TFG realizarase en letra tipo “Arial” de 12 puntos
cun interlifado de 1.5. Folios formato DIN A4. Marxes xustificadas: 2.5 cm. nas marxes
superior e inferior, e 3 cm. nas marxes dereita e esquerda. Tanto as citas como as
referencias deben seguir as normas APA (dispofiibles na paxina web da Facultade:

apartado TEG, “Normativa e outros documentos”).

9. ORIXINALIDADE DOS TRABALLOS

Conforme se recolle no Artigo 12.1 do Regulamento de Matricula, Elaboracion e Defensa
dos Traballos Fin de Grao e Fin de Master na Universidade de Santiago de Compostela, os
TFG e TFM deben ser traballos orixinais de elaboracion propia e deben citarse debidamente

as fontes que se tiveron en conta para a sua realizacion.

Calquera intento de plaxio ou fraude na autoria debera ser notificado polo/a titor/a ou
tribunal que o detecte remitindo por escrito & Coordinacion de TFG as circunstancias
especificas e antecedentes do acto de avaliacion no que se aprecia a incidencia. A estes
efectos enténdese por acto de avaliacion calquera actividade conducida tanto & avaliacion
do proceso (por exemplo, sometemento a correccién dun borrador ou version previa do
TFG) coma do produto (avaliacion de version final do mesmo). Unha vez recibido o escrito,
a Coordinacion de TFG solicitard unha reunién da Comisién de Practicum e TFG para o

estudio do caso.

De confirmarse o intento de plaxio ou fraude na autoria aplicarase o Artigo 16 da Normativa
de Avaliacion do Rendemento Académico dos Estudantes e de Revision de Cualificacions
da Universidade de Santiago de Compostela que establece que a realizacion fraudulenta
dalgun exercicio ou proba exixida na avaliacion dunha materia implicara a cualificacion de
suspenso na convocatoria correspondente, con independencia do proceso disciplinario que
se poida seguir contra o/a alumno/a infractor. Ao respecto deste proceso disciplinario, o

incumprimento sera posto en cofiecemento da Reitoria.

10. DEFENSA E AVALIACION

Os prazos para as solicitudes de defensa e entrega do TFG, asi coma as datas para as
defensas publicaranse no apartado de TFG da péxina web da Facultade
(http://www.usc.es/gl/centros/ffp/tfg.html).

Tanto a solicitude de defensa coma a entrega do documento co TFG realizarase a través
da Secretaria Virtual do/a Estudante.

No caso de TFG que vaia a ser defendido diante dun tribunal, o titor/a debera emitir un
informe confidencial sobre o seguimento do traballo, que anexara en PDF asinado a través
da Secretaria Virtual. Este informe podera ser todo o detallado que o titor ou titora considere
oportuno, e debera incluir, como minimo, informacion sobre: asistencia regular s sesions
programadas, interese e implicacion, e grao de cumprimento dos obxectivos programados.
No caso de TFG realizado en grupo, o/a titor/a debera sinalar, para cada estudante
implicado, e a maiores das informacions xa indicadas, outras que atendan ao seu grao de
compromiso co traballo grupal e & stua capacidade de realizar achegas para o correcto
desenvolvemento do TFG. O tribunal tera en conta o informe para os efectos que considere

oportunos, e emitira a sta valoracion definitiva despois da lectura do devandito informe.

Unha vez completado sen incidencias o proceso de elaboracion do TFG, a avaliacion final
do traballo realizarase a través da sUa exposicion e defensa publica diante dun tribunal ou
diante do/a titor/a. Os/as estudantes, no momento de facer a sua solicitude de defensa,
optaran entre ser avaliados/as por un tribunal ou polo/a titor/a do seu traballo, marcando a

opcidn correspondente.

A defensa do TFG realizarase de xeito presencial, sexa diante do tribunal ou do titor ou
titora. Non obstante, para casos excepcionais debidamente autorizados pola Comision do
Practicum e TFG, podera realizarse a defensa a través de medios telematicos, coas

garantias que se determinen na autorizacion.

O alumnado que, unha vez entregado o traballo e verificadas as condiciéns para a sua
defensa, non se presente ao acto publico de defensa do TFG na data sinalada, tera a

cualificacién de suspenso nesa oportunidade.

Para a defensa do TFG ante o tribunal, o alumnado dispora dun maximo de quince minutos
e podera empregar os medios técnicos que considere oportunos, ou outros formatos de
defensa publica sempre que previamente o alumno ou alumna interesada llo tivera

solicitado por escrito e coa debida antelacion & Comision de Practicum e TFG. Logo, 0s

membros do tribunal contaran tamén cun maximo de quince minutos para efectuar as
preguntas que entendan precisas, e o alumnado disporéd asi mesmo de quince minutos para
contestalas. No caso de TFG realizado en grupo, o tempo de exposicion e defensa podera

aumentarse proporcionalmente en funcién do nimero de membros do grupo.

Para a defensa do TFG diante do/a titor/a, o alumnado contard cun maximo de quince
minutos e podera empregar os medios técnicos que considere oportunos. Logo, o/a titor/a
dispora duns cinco minutos para efectuar as preguntas que entenda precisas, e o alumnado
de polo menos un tempo equivalente para contestalas. No caso dos TFG realizados en
grupo, o tempo de exposicién e defensa poderda aumentarse proporcionalmente en funcion

do numero de membros do grupo.

11. CUALIFICACION E REVISION

Tanto no caso dun TFG defendido diante do titor ou da titora como diante dun tribunal, a
cualificacion resultara nun 80% da avaliacion do traballo escrito e nun 20% da sua

exposicion e defensa publica.

Na valoracion do traballo escrito teranse en conta tanto os aspectos formais como de

contido.

Existe unha rubrica recomendada para a avaliacion do TFG que, de maneira opcional, pode
ser empregada polos docentes e servir de referencia para o alumnado (dispofiible na paxina

web da Facultade: apartado TFG, “Normativa e outros documentos”).

No caso de TFG presentado e defendido diante dun tribunal, as cualificacions situaranse

entre 0 e 10 e outorgaranse de acordo coa seguinte escala numérica:
Non presentado

0-4.9 (Suspenso)

5.0-6.9 (Aprobado)

7.0-8.9 (Notable)

9.0-10 (Sobresaliente)

Se os membros do tribunal non chegan a un acordo sobre a cualificacion, a nota final ser4
o resultado da media aritmética das tres cualificaciéns outorgadas polos integrantes do

tribunal.

No caso de TFG presentado e defendido diante do/a titor/a, as cualificacions situaranse
entre 0 e 7.5 e outorgaranse de acordo coa seguinte escala numeérica:

Non presentado
0-4.9 (Suspenso)
5.0-6.9 (Aprobado)
7.0-7.5 (Notable)

A revision sera persoal. No caso de avaliacion a cargo do tribunal, a revision podera

realizala un ou varios dos seus membros.
Concesion da mencion de Matricula de Honra (MH):

SO poderan optar a esta mencion os TFG que fosen avaliados por un tribunal e obtivesen
unha cualificacion igual ou superior a 9. O presidente/a de cada tribunal sera o encargado
de informar a Comisién do Practicum e TFG das mencions de Matricula de Honra que
propon, de ser o caso. Esta mencion s6 podera outorgarse unha vez rematadas as defensas
de todos os TFG correspondentes ao curso académico, e a sta concesion correspondelle
a Comision do Practicum e TFG. No suposto de haber mais propostas de MH das que
poidan outorgarse, a Comision do Practicum e TFG convocara ao alumnado afectado a
realizar unha defensa do seu TFG diante da devandita Comision, para a que dispora de 10
minutos e podera empregar os medios técnicos que considere precisos. As MH
outorgaranse por maioria simple, e en caso de empate a votacion repetirase as veces que

sexa precisa até desempatar.



